
NWB ᐊᖓᔪᖅᑳᖅ ᓚᐃᓴᓐᓯᑖᖅᑎᑦᓯᓂᕐᒧᑦ 

ᓄᓇᕗᒥ ᐃᒪᓕᕆᓂᕐᒧᑦ ᑲᑎᒪᔨᖏᓐᓄᑦ 

ᑎᑎᖅᑲᕐᓂᐊᕐᕕᐊ 119  

ᐅᖅᓱᖅᑑᖅ, ᓄᓇᕗᑦ,  X0B 1J0 

 

ᐊᖓᔪᖅᑳᕐᒧᑦ ᑐᕌᖅᑐᑦ: 

 

ᐅᑯᓄᖓ ᐱᖃᓯᐅᑎᓯᒪᔪᖅ ᑐᒃᓯᕋᐅᑎᓄᑦ ᐃᒥᕐᒥᒃ ᐊᑐᕐᓂᕐᒧᑦ ᓚᐃᓴᓐᓯᖃᖏᓪᓗᑎᒃ ᑐᒃᓯᕋᐅᑎᓂᒃ, ᐊᒻᒪᓗ 

ᐱᓕᕆᐊᒃᓴᒧᑦ ᓇᓗᓇᐃᖅᓯᔾᔪᑎᑦ ᖃᓪᓗᓈᑎᑑᖓᓪᓗᑎᒃ ᐃᓄᒃᑎᑑᖓᓪᓗᑎᒡᓗ ᖃᐅᔨᓴᐃᓂᒃᓴᒧᑦ 

ᐊᒃᐸᑑᕐᔪᐊᕐᒥ ᓯᒡᔭᒥᓲᓂᒃ, ᓄᓇᕗᒥ. ᑕᕝᕙᓂ ᐱᓕᕆᓯᒪᔪᒍᑦ ᐊᑐᖅᓱᑎᒃ ᓄᓇᕗᒥ ᐃᒪᓕᕆᔨᒃᑯᑦ ᑲᑎᒪᔨᖏᑕ 

ᓚᐃᓴᓐᓯᑖᑎᑦᓯᓂᕆᓚᐅᖅᓯᒪᔭᖓᓄᑦ ᓚᐃᓴᓐᓯ 8WLC-AIF2425.    

 

ᖃᐅᔨᒪᓂᐊᖅᐳᑦ ᓯᕗᓂᐊᒍᑦ ᓚᐃᓴᓐᓯᐅᓚᐅᖅᑐᖅ ᐱᔭᐅᓯᒪᓚᐅᖅᑐᖅ ᐃᖢᐊᖅᓴᐃᔨ ᒍᕌᓐᑦ ᒋᐅᓪᑯᕆᔅ-ᒧᑦ 

(Grant Gilchrist). ᐱᓕᕆᔨᑖᙳᓵᓚᐅᖅᑐᖓ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ 

ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓄᑦ ᓯᕗᓕᖅᑎᐅᓂᐊᕐᓗᖓ ᐊᒃᐸᑑᕐᔪᐊᕐᒥᑦ ᐱᓕᕆᕝᕕᐅᔪᒥᑦ. ᐊᓯᓗᒃᑖᖏᑦ 

ᐱᔪᖕᓇᖅᑎᑦᑎᔾᔪᑏᑦ ᐳᒥᑦ ᐊᑐᖅᑐᑦ ᓱᓕ ᐃᓚᐅᑉᓗᑎᒃ ᓄᓇᕗᒻᒧᑦ ᐸᕐᓇᐃᔨᒃᑯᓐᓂᑦ ᐊᒻᒪᓗ 

ᐊᕙᑎᓕᕆᔨᒃᑯᓐᓂᑦ ᐱᔪᖕᓇᖅᑎᑦᑎᔾᔪᑏᑦ ᐳᒥᑦ ᐃᓂᐅᔪᒧᑦ. ᐊᐅᓚᑦᑎᔨᐅᓂᕐᒧᑦ 

ᐃᓇᖏᕐᓂᐊᖅᑕᕋᐅᒐᓗᐊᖅ ᐃᖢᐊᖅᓴᐃᔨ ᒋᐅᓪᑯᕆᔅ (Gilchrist) ᐱᓕᕆᕝᕕᐅᔪᒥᑦ, ᐱᓕᕆᐊᖑᓂᐊᖅᑐᑦ 

ᑕᐃᑲᓂ ᐊᒻᒪᓗ ᐃᓂᓕᐅᕆᓃᑦ ᐊᔾᔨᒋᓂᐊᖅᑕᖏᑦ. 

 

ᐊᒃᓱᐊᓗᒃ ᖁᔭᓐᓇᒦᒃ ᑐᒃᓯᕋᐅᓯᐅᖅᑕᐅᔪᖅ ᐃᓱᒪᒃᓴᖅᓯᐅᕈᑎᒋᒐᑉᓯᐅᒃ, ᐊᒻᒪᓗ ᖃᐅᔨᒋᐊᕐᕕᒋᔪᖕᓇᖅᑕᑉᑎᒍᑦ 

ᖃᓄᑐᐃᓐᓇᖅ ᐊᐱᖅᖁᑎᖃᕈᑉᓯ ᐅᕝᕙᓘᓐᓃᑦ ᐃᓱᒫᓘᑎᖃᕈᑉᓯ. 

 
 

ᑎᑎᕋᖅᑐᖅ, 

 

 
 

ᑖᓐ-ᔩᓐ ᓕᐊᓐᑐᕆ (Don-Jean Leandri) 

ᖃᐅᔨᓴᐃᓂᕐᒧᑦ ᖃᐅᔨᓇᓱᒃᑎ 

ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓂᑦ (ECCC) 

ᐅᓂᒃᑲᐅᓯᐅᓂᖓ ᐱᓕᕆᐊᖑᓂᐊᕐᓂᖓ ᐱᖁᑎᖏᓪᓗ ᐊᑐᖅᑕᐅᔪᑦ 

ᖃᓄᐃᑦᑑᓂᐊᕐᓂᖓ ᖃᓄᐃᓕᐅᖅᑕᐅᓂᐊᖅᑑᑉ ᐱᓕᕆᐊᖃᕈᑕᐅᓂᐊᖅᑐᓪᓗ 
 

ᓯᕗᓂᒃᓴᑦᑎᓐᓂ ᐅᑭᐅᖅᑕᖅᑐᖅ ᓯᑯᖃᓐᖏᑯᑖᒃᐸᓪᓕᐊᓂᐊᖅᑐᖅ.  ᐅᑭᐅᖅᑕᖅᑐᒥᐅᑦ ᑎᖕᒥᐊᖏᑦ ᑕᕆᐅᕐᒥᐅᑕᐃᑦ 

ᖃᐅᔨᓴᕐᓂᐊᖅᑕᕗᑦ ᖃᓄᖅ ᐃᓕᖅᑭᒃᐸᓪᓕᐊᓂᐊᕐᒪᖔᖏᑦ ᓯᑯᖃᓐᖏᑯᑖᖃᑦᑕᕐᓂᐅᓂᐊᖅᑐᒧᑦ.  ᐱᓗᐊᕐᓗᒍ, 

ᖃᐅᔨᓴᐃᔪᒪᔪᒍᑦ ᐊᐅᖕᒥᒍᑦ ᖃᓄᖅ ᐊᒃᐸᐃᑦ ᐃᓕᖅᑭᒃᐸᓪᓕᐊᓂᐊᕐᒪᖔᖏᑦ ᑕᒪᓐᓇ ᐊᕙᑎᕗᑦ ᐊᓯᔾᔨᖅᐸᓪᓕᐊᑎᓪᓗᒍ.  

ᓇᓗᓇᐃᖅᓯᓇᓱᖕᓂᐊᕐᒥᔪᒍᑦ ᖃᖓᑕᓲᑦ ᐃᓄᖃᓐᖏᑦᑐᑦ ᐊᑐᖅᑕᐅᔪᓐᓇᕐᓂᐊᕐᒪᖔᖏᑦ ᓈᓴᖅᑕᐅᑎᓪᓗᒋᑦ ᐊᒃᐸᐃᑦ 

ᑲᓇᑕᐅᑉ ᐅᑭᐅᖅᑕᖅᑐᖓᓃᖃᑦᑕᖅᑐᑦ.  ᑲᓇᑕᒥ ᖃᖓᑕᓲᓄᑦ ᐅᒥᐊᕐᓄᓪᓗ ᐊᐳᖅᑕᐅᓪᓗᑎᒃ 

ᑐᖁᔾᔪᑕᐅᓂᖅᐹᖑᖃᑦᑕᖅᑎᓪᓗᒍ, ᐃᓄᖃᓐᖏᑦᑐᒥᒃ ᖃᖓᑕᓲᒥᒃ ᐊᑐᕈᒪᓂᐊᖅᑐᒍᑦ ᓈᓴᖅᑕᐅᑦᑎᐊᕐᓂᐊᕐᒪᑕ ᐊᒃᐸᐃᑦ 

ᐸᕝᕕᓴᒃᑕᐅᓗᐊᓐᖏᓪᓗᑎᒃ.  ᖃᖓᑕᓲᖅ ᐃᓄᖃᓐᖏᑦᑐᖅ ᐊᑐᓕᕈᑦᑎᒍᑦ ᖃᐅᔨᓇᓱᖕᓂᐊᖅᑐᒍᑦ ᖃᓄᖅ ᖁᑦᑎᒃᑎᒋᒃᐸᑦ 

ᖃᓂᓈᖅᐸᓪᓘᓐᓃᑦ ᓈᓴᐃᑦᑎᐊᕈᓐᓇᕐᓂᖅᐹᖑᓂᐊᕐᒪᖔᑦᑕ ᐊᒃᐸᓂᒃ.  ᒪᕐᕈᓕᒃᑯᑦ ᖃᖓᑕᓲᒃᑯᑦ ᐱᒋᐊᕐᓂᐊᓕᕈᑦᑕ 

ᑕᐅᕗᓐᖓᐅᓂᐊᖅᑐᒍᑦ ᐊᒻᒪ ᐱᔭᕇᕈᑦᑕ ᖃᖓᑕᓲᒧᑦ ᐊᐃᔭᐅᓂᐊᕐᒥᔪᒍᑦ.  ᐱᒋᐊᓕᓵᕈᑦᑕ ᑎᓴᒪᓕᖕᓂᒃ 

ᐊᑐᓚᐅᑲᖕᓂᐊᖅᑐᒍᑦ ᐱᖁᑎᕗᑦ ᖃᖓᑕᓲᕐᒥᑦ ᐃᒡᓗᕋᓛᕐᒧᑦ ᐊᒡᔭᖅᑐᖅᑕᐅᓂᐊᕐᒪᑕ.   ᐃᓄᐃᑦ ᐃᑲᔪᖅᑎᒋᓂᐊᖅᑕᕗᑦ 

ᐱᔪᒪᒍᑎᒃ ᑎᓴᒪᓕᖕᓂᒃ ᐊᑐᖃᑦᑕᕈᓐᓇᕐᓂᐊᖅᑐᑦ ᐊᖑᓇᓱᒋᐊᕈᒪᒍᑎᒃ.  ᑭᖑᓪᓕᕐᒥᒃ, ᐅᑭᐅᖅᑕᖅᑐᒥ ᐊᕙᑎᕗᑦ 

ᐊᓯᔾᔨᖅᐸᓪᓕᐊᑎᓪᓗᒍ ᖃᓄᑎᒋ ᓱᕈᕐᓇᐅᑎᖃᕐᒪᖔᖓ ᐊᕙᑎᕗᑦ ᖃᐅᔨᓇᓱᖕᓂᐊᕐᒥᔭᕗᑦ.  ᓇᐅᔭᖅᐸᓂᑦ ᐊᒃᐸᓂᒡᓗ 

ᖃᐅᔨᓴᕐᓂᐊᖅᑐᒍᑦ ᖃᓄᑎᒋ ᓱᕈᕐᓇᖅᑐᖃᕐᒪᖔᖏᑦ ᑎᒥᖏᓐᓂ.  ᒑᓴᓕᒨᖅᑐᒧᓪᓘᓐᓃᑦ ᓯᕿᓐᓇᖅᑕᐅᑎᑦᑎᔾᔪᑎᒧᓪᓘᓐᓃᑦ 

ᐆᒪᖅᑯᓯᐅᕈᑎᖃᕐᓂᐊᖅᐳᑦ ᖃᕋᓴᐅᔭᕐᓂᒃ, ᐆᕚᕈᑎᓂᒃ ᐊᒻᒪ ᐊᓯᖏᓐᓂᒃ ᕚᑕᓖᕆᔭᐅᓇᔭᖅᑐᓂᒃ 

ᓴᙱᒃᑎᓴᐃᔾᔪᑕᐅᓂᐊᖅᑑᖕᓂᒃ. ᐃᒪᖅ ᐊᑐᖅᑕᐅᖃᑦᑕᕐᓂᐊᖅᐳᖅ ᐊᐅᓪᓚᐅᒪᓂᕐᒧᑐᐊᖅ – ᐃᒐᓂᕐᒧᑦ, ᐃᒥᕐᓂᕐᒧᑦ 

ᐊᒻᒪᓗ ᐅᐊᓴᕐᓂᕐᒧᑦ - ᖃᑦᑕᓄᑦ ᐃᒥᖅᑕᖃᑦᑕᕐᓂᐊᖅᐳᑦ ᑕᓯᕋᕐᓂᑦ ᑰᒐᓛᓂᓪᓗ. ᐃᒪᕐᓗᒃ ᑯᕕᔭᐅᖃᑦᑕᕐᓂᐊᖅᐳᖅ 

ᑯᕕᖅᑕᕐᕕᖕᓄᑦ, ᐊᒻᒪ ᑭᓈᓗᖃᑦᑕᕐᓂᐊᖅᐳᑦ ᖁᕐᕕᖕᓄᑦ ᐃᔾᔪᖃᖅᑐᒧᑦ ᐃᓚᓕᐅᑎᕙᓪᓕᐊᔪᒃᓴᒥᒃ ᑕᒪᒃᑮᓂᒃ 

ᐊᐅᓪᓚᐅᒪᕝᕖᖕᓂ. ᐊᒃᑕᑯᐃᑦ ᐃᑯᐊᓪᓚᒃᑎᑕᐅᔪᑦ. ᖄᔭᑦᑐᑦ ᐊᒃᑕᑯᐃᑦ (ᓲᕐᓗ ᐊᓕᒍᐃᑦ) ᑲᑎᑕᐅᖃᑦᑕᖅᑐᑦ 

ᐊᒡᔭᖅᑕᐅᓪᓗᑎᒃ ᐃᖃᓗᖕᓄᑦ. 
 

 

 

ᓄᓇᙳᐊᖅ ᑕᑯᑎᑦᑎᕗᖅ ᐊᖏᓛᒥᒃ ᐱᓕᕆᐊᒃᓴᐅᑉ ᐃᓂᒋᕙᒃᑕᖓᓂᒃ (ᑐᖑᔪᕈᔪᒃᑐᒥᒃ 

polygon−ᒥ), ᐃᓚᒋᔭᐅᓪᓗᓂ ᒪᕐᕈᓕᕋᓛᖅ ᒥᕝᕕᒃ, ᐃᒪᕐᒥᐅᑕᓄᑦ ᑎᖕᒥᐊᓄᑦ ᖃᐅᔨᓴᖅᓯᓂᕐᒧᑦ 

ᑕᖕᒫᖅᓯᒪᕝᕕᒃ, ᐃᒪᕐᒥᐅᑕᓄᓪᓗ ᑎᖕᒥᐊᓄᑦ ᑎᖕᒥᐊᖑᖃᑎᒌᓄᑦ, ᐊᒃᐸᑑᕐᔪᐊᖅ, ᓄᓇᕗᒻᒥ. 


